
তথ্যবিবরণী  




                                                         নম্বর : ৩৬০৩

টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ১৭ শ্রাবণ (১ আগস্ট) :


বিষয়:
জাতীয় শোক দিবস উপলক্ষ্যে ড্রপডাউন ব্যানার স্থাপন সংক্রান্ত বিশেষ স্ক্রল বার্তা প্রচারের অনুরোধ।

উপর্যুক্ত বিষয়ের পরিপ্রেক্ষিতে জানানো যাচ্ছে যে, আগামী ১৫ই আগস্ট ২০২১ জাতীয় শোক দিবস উপলক্ষ্যে জাতির পিতা বঙ্গবন্ধু শেখ মুজিবুর রহমানসহ ১৫ই আগস্টের সকল শহিদের প্রতি শ্রদ্ধা জ্ঞাপনের উদ্দেশ্যে সরকারি ও অন্যান্য কর্মসূচি প্রতিপালনের পাশাপাশি সকল সরকারি, আধাসরকারি, স্বায়ত্তশাসিত, স্থানীয় সরকার, শিক্ষা ও বেসরকারি প্রতিষ্ঠানের ভবনে আগস্ট মাসজুড়ে ড্রপডাউন ব্যানার স্থাপনের জন্য জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় কমিটির নির্দেশনায় জাতীয় বাস্তবায়ন কমিটির পক্ষ হতে অনুরোধ জানিয়ে ইতোমধ্যে সংশ্লিষ্ট সকল মন্ত্রণালয়/ বিভাগ/ দপ্তর/ সংস্থা/ প্রতিষ্ঠানসমূহে পত্র প্রেরণ করা হয়েছে। উক্ত ড্রপডাউন ব্যানারের ব্যবহার এবং ব্যানারের নমুনা ডিজাইন ব্যাপক প্রচারের লক্ষ্যে টেলিভিশন চ্যানেল ও অনলাইন মিডিয়ায় নিম্নবর্ণিত স্ক্রল বার্তা প্রচার করা প্রয়োজন। 


আগস্ট মাসজুড়ে উপরোক্ত স্ক্রল বার্তা আপনাদের টেলিভিশন চ্যানেল ও অনলাইন মিডিয়ায় ব্যাপকভাবে প্রচারের প্রয়োজনীয় ব্যবস্থা গ্রহণের জন্য বিশেষভাবে অনুরোধ জানানো হলো।  
মূলবার্তা:  

‘জাতীয় শোক দিবস উপলক্ষ্যে জাতির পিতা বঙ্গবন্ধু শেখ মুজিবুর রহমানসহ ১৫ই আগস্টের সকল শহিদের প্রতি শ্রদ্ধা জ্ঞাপনের উদ্দেশ্যে আগস্ট মাসজুড়ে সরকারি, আধাসরকারি, স্বায়ত্তশাসিত, স্থানীয় সরকার, শিক্ষা ও বেসরকারি প্রতিষ্ঠানের ভবনে ড্রপডাউন ব্যানার স্থাপন করা হয়েছে। ড্রপডাউন ব্যানার স্থাপনের জন্য ড্রপডাউন ব্যানারের নমুনা ডিজাইন https://mujib100.gov.bd/pages/resources/logo-manual.html  লিংকে পাওয়া যাবে’। 
#
লিপি//পাশা/মোশারফ/সেলিম/২০২১/২২২০ ঘণ্টা  

তথ্যবিবরণী                                                                                                নম্বর : ৩৬০২
 
টি-টোয়েন্টি ম‍্যাচে অস্ট্রেলিয়াকে পরাজিত করায় 
বাংলাদেশ ক্রিকেট দলকে রেলপথ মন্ত্রীর অভিনন্দন
ঢাকা, ১৯ শ্রাবণ (৩ আগস্ট) :

বাংলাদেশ ক্রিকেট দল প্রথমবারের মতো টি-টোয়েন্টি ম‍্যাচে অস্ট্রেলিয়া ক্রিকেট দলকে পরাজিত করতে পারায় বাংলাদেশ ক্রিকেট দলকে আন্তরিক অভিনন্দন ও শুভেচ্ছা জানিয়েছেন রেলপথ মন্ত্রী মোঃ নূরুল ইসলাম সুজন।

আজ এক অভিনন্দন বার্তায়  রেলপথ মন্ত্রী বাংলাদেশ ক্রিকেট দলের খেলোয়াড়, কোচ ও কর্মকর্তাদের অভিনন্দন জানান এবং ভবিষ‍্যতে বাংলাদেশ ক্রিকেট দল আরো ভাল করবে বলে আশাবাদ ব‍্যক্ত করেন।
#
শরিফুল/পাশা/মোশারফ/সেলিম/২০২১/২২১০ ঘণ্টা  
তথ্যবিবরণী                                                                                                নম্বর : ৩৬০১
 
টি-টোয়েন্টি ম‍্যাচে অস্ট্রেলিয়াকে পরাজিত করায় 
বাংলাদেশ ক্রিকেট দলকে যুব ও ক্রীড়া প্রতিমন্ত্রীর অভিনন্দন
ঢাকা, ১৯ শ্রাবণ (৩ আগস্ট) :

টি-টোয়েন্টি  সিরিজের  প্রথম ম্যাচে  অস্ট্রেলিয়ার বিপক্ষে বাংলাদেশের দাপুটে জয়ে  বাংলাদেশ ক্রিকেট দলকে প্রাণঢালা অভিনন্দন জানিয়েছেন যুব ও ক্রীড়া প্রতিমন্ত্রী মোঃ জাহিদ আহসান রাসেল। 

আজ এক অভিনন্দন বার্তায় বাংলাদেশ  ক্রিকেট দলের সকল  খেলোয়াড়, কর্মকর্তা,  কোচসহ সংশ্লিষ্ট সকলকে প্রাণঢালা অভিনন্দন জানান যুব ও  ক্রীড়া প্রতিমন্ত্রী । ক্রীড়া প্রতিমন্ত্রী তরুণ উদীয়মান নাসুম আহমেদ ও শরিফুল ইসলামের অসাধারণ ক্রীড়াশৈলীর ভূয়সী প্রশংসা করেন। 


এক শুভেচ্ছা বার্তায় প্রতিমন্ত্রী বলেন, বাংলাদেশের সোনার ছেলেরা অসাধারণ ক্রীড়া নৈপুণ্য প্রদর্শনের মাধ্যমে শক্তিশালী অস্ট্রেলিয়াকে উড়িয়ে দিয়ে টি-টোয়েন্টি সিরিজের প্রথম ম্যাচেই জয়লাভ করেছে।  আমি আশা করি, টুনামেন্টের সামনের ম্যাচগুলোতেও বাংলাদেশ জয়লাভ করবে।
#
আরিফ/পাশা/মোশারফ/সেলিম/২০২১/২২১০ ঘণ্টা  
তথ্যবিবরণী                                                                                                নম্বর : ৩৬০০
 
টি-টোয়েন্টি ম‍্যাচে অস্ট্রেলিয়াকে পরাজিত করায় 
বাংলাদেশ ক্রিকেট দলকে নৌপরিবহন প্রতিমন্ত্রীর অভিনন্দন
ঢাকা, ১৯ শ্রাবণ (৩ আগস্ট) :

বাংলাদেশ ক্রিকেট দল প্রথমবারের মতো টি-টোয়েন্টি ম‍্যাচে অস্ট্রেলিয়া ক্রিকেট দলকে পরাজিত করতে পারায় বাংলাদেশ ক্রিকেট দলকে আন্তরিক অভিনন্দন ও শুভেচ্ছা জানিয়েছেন নৌপরিবহন প্রতিমন্ত্রী  খালিদ মাহমুদ চৌধুরী।

আজ এক অভিনন্দন বার্তায় প্রতিমন্ত্রী বাংলাদেশ দলের খেলোয়াড়, কোচ ও কর্মকর্তাদের অভিনন্দন জানান এবং ভবিষ‍্যতে বাংলাদেশ ক্রিকেট দল আরো ভাল করবে বলে আশাবাদ ব‍্যক্ত করেন।
#
জাহাঙ্গীর/পাশা/মোশারফ/সেলিম/২০২১/২২০০ ঘণ্টা  
তথ্যবিবরণী                                                                                                নম্বর : ৩৫৯৯
 
কোভিড-১৯ ভ্যাক্সিন প্রদান সংক্রান্ত সর্বশেষ তথ্য
ঢাকা, ১৯ শ্রাবণ (০৩ আগস্ট) :

আজ সিনোফার্মার প্রথম ডোজ কোভিড-১৯ ভ্যাক্সিন নিয়েছেন ২ লাখ ১৬ হাজার ৫৩৪ জন। যার মধ্যে পুরুষ ১ লাখ ১৯ হাজার ৭৫৭ জন, মহিলা ৯৬ হাজার ৭৭৭ জন। এ পর্যন্ত সিনোফার্মের প্রথম ডোজ কোভিড-১৯ ভ্যাক্সিন নিয়েছেন ২৯ লাখ ৮৪৬ জন। এদিকে, আজ সিনোফার্মের দ্বিতীয় ডোজ নিয়েছেন ১০ হাজার ৯৩১ জন। যার মধ্যে পুরুষ ৫ হাজার ৭৪৫ জন ও মহিলা ৫ হাজার ১৮৬ জন। এ পর্যন্ত দ্বিতীয় ডোজ নিয়েছেন ৬৮ হাজার ৮০৫ জন।

মডার্না ভ্যাক্সিনের আজ প্রথম ডোজ নিয়েছে ৮২ হাজার ৫৪ জন। যার মধ্যে পুরুষ ৫০ হাজার ২৯০ জন, মহিলা ৩১ হাজার ৭৬৪ জন। অদ্যাবধি মডার্না ভ্যাক্সিনের প্রথম ডোজ নিয়েছেন ৯ লাখ ২৬ হাজার ২৬৩ জন। মডার্না ভ্যাক্সিনের দ্বিতীয় ডোজ শুরু হয়নি।

এদিকে, অদ্যাবধি ফাইজার ভ্যাক্সিনের প্রথম ডোজ নিয়েছেন ৫০ হাজার ২৫৫ জন। আজ ফাইজার ভ্যাক্সিনের দ্বিতীয় ডোজ গ্রহণ করেছেন ১০২৬ জন। যার মধ্যে পুরুষ ৬৭৬ জন, মহিলা ৩৫০ জন। অধ্যাবধি দ্বিতীয় ডোজ টিকা গ্রহণ করেছেন ৪ হাজার ১৯৪ জন।

এছাড়া, অ্যাস্ট্রোজেনেকা-কোভিশিল্ড ভ্যাক্সিনের অদ্যাবধি প্রথম ডোজ দেয়া হয়েছে ৫৮ লাখ ২০ হাজার ৫৩ জনকে। আজ দ্বিতীয় ডোজ অ্যাস্ট্রোজেনেকা-কোভিশিল্ড ভ্যাক্সিন গ্রহণ করেছেন ১১ হাজার ৮৯৮ জন। যার মধ্যে পুরুষ ৭ হাজার ২৯১ জন এবং মহিলা ৪ হাজার ৬০৭ জন। অদ্যাবধি অ্যাস্ট্রোজেনেকা-কোভিশিল্ড ভ্যাক্সিনের দ্বিতীয় ডোজ দেয়া হয়েছে ৪৩ লাখ ১৮ হাজার ৭৮৫ জনকে।

আজ কোভিড-১৯, ১ম ডোজ ভ্যাক্সিন গ্রহণ করেছেন মোট ২ লাখ ৯৮ হাজার ৫৮৮ জন। যার মধ্যে পুরুষ ১ লাখ ৭০ হাজার ৪৭ জন, মহিলা ১ লাখ ২৮ হাজার ৫৪১ জন। এ পর্যন্ত প্রথম ডোজ টিকা গ্রহণ করেছেন ৯৬ লাখ ৯৭ হাজার ৪১৭ জন। আজ ২য় ডোজ ভ্যাক্সিন গ্রহণ করেছেন মোট ২৩ হাজার ৮৫৫ জন। যার মধ্যে পুরুষ ১৩ হাজার ৭১২ জন, মহিলা ১০ হাজার ১৪৩ জন। এ পর্যন্ত দ্বিতীয় ডোজ টিকা গ্রহণ করেছেন ৪৩ লাখ ৯১ হাজার ৭৮৪ জন।

আজ বিকাল ৫টা ৩০ মিনিট পর্যন্ত ভ্যাক্সিনের জন্য মোট নিবন্ধন করেছেন ১ কোটি ৬৬ লাখ ৮৯ হাজার ৩৫ জন।
#
মিজানুর/পাশা/রেজুয়ান/মোশারফ/সেলিম/২০২১/২০০০ ঘণ্টা  
তথ্যবিবরণী                                                                                                 নম্বর : ৩৫৯৮
নওগাঁয় চালু হলো আরটি-পিসিআর ল্যাব
নওগাঁ, ১৯ শ্রাবণ (৩ আগস্ট) :


আজ নওগাঁয় ২৫০ শয্যাবিশিষ্ট নওগাঁ জেনারেল হাসপাতালে আরটি-পিসিআর ল্যাব উদ্বোধন করেন খাদ্যমন্ত্রী সাধন চন্দ্র মজুমদার।

উদ্বোধন অনুষ্ঠানে খাদ্যমন্ত্রী বলেন, আরটি-পিসিআর ল্যাব চালু হওয়ার ফলে স্বল্পসময়ে নওগাঁয় করোনা রোগী শনাক্তকরণ এবং করোনা আক্রান্ত রোগীদের ব্যবস্থাপনা সহজ হবে। জেলায় প্রায় ৩০ লাখ লোকের বসবাস উল্লেখ করে তিনি বলেন, এ ল্যাব না থাকায় করোনা রোগী শনাক্তকরণে সমস্যা হচ্ছিল।

তিনি বলেন, করোনা শনাক্ত করতে সংগৃহীত নমুনা পরীক্ষার জন্য নওগাঁ থেকে রাজশাহী, বগুড়া এমনকি ঢাকার বিভিন্ন ল্যাবে পাঠানোর ফলে ফলাফল পেতে বিলম্ব হতো। অনেক ক্ষেত্রে সংগ্রহকৃত নমুনা নষ্ট হয়ে যাওয়ায় সঠিক ফল পেতেও অসুবিধায় পড়তেন রোগীরা। মন্ত্রী বলেন, এখন আর এ সমস্যা থাকবে না।

উল্লেখ্য, স্বাস্থ্য মন্ত্রণালয় থেকে গত বছর ল্যাব স্থাপনের অনুমোদন পাওয়া গেলেও বিভিন্ন কারণে সেটি স্থাপনের কাজ ঝুলে ছিলো। আরটি-পিসিআর ল্যাবের গুরুত্বপূর্ণ অংশ বায়োসেপটিক ক্যাবিনেট স্বাস্থ্য মন্ত্রণালয় থেকে সরবরাহ না করায় ল্যাবটি চালু করা যাচ্ছিলো না।

খাদ্যমন্ত্রী সাধন চন্দ্র মজুমদার নিজস্ব অর্থায়নে বায়োসেপটিক ক্যাবিনেট কিনে দিয়েছেন। সর্বাধুনিক প্রযুক্তি সুবিধার এ ল্যাবে আজ থেকেই নমুনা পরীক্ষা শুরু হবে। প্রতিদিন এখানে ৯৪ জনের নমুনা পরীক্ষা করে রিপোর্ট দেওয়া সম্ভব হবে।

নওগাঁ মেডিকেল কলেজের অধ্যক্ষ আব্দুল বারী এর সভাপতিত্বে সংসদ সদস্য ব্যারিস্টার নিজাম উদ্দিন জলিল জন, মোঃ আনোয়ার হোসেন হেলাল, সাবেক সংসদ সদস্য ও জেলা আওয়ামী লীগের সভাপতি এম এ মালেক, জেলা প্রশাসক মোঃ হারুন অর রশিদ, পুলিশ সুপার আবদুল মান্নান মিয়া, জেলা পরিষদ চেয়ারম্যান এ কে এম ফজলে রাব্বি, সিভিল সার্জন ডা. এ বি এম আবু হানিফ এবং বিএমএ সভাপতি ডা. মোঃ হাবিবুর রহমান অনুষ্ঠানে বক্তৃতা করেন।


এর আগে অপর এক অনুষ্ঠানে সদর উপজেলা অডিটোরিয়ামে করোনাকালে দরিদ্র ও নিম্ন আয়ের ২৫০ জন মানুষের মাঝে প্রধানমন্ত্রীর পক্ষ থেকে খাদ্য সহায়তা বিতরণ করেন খাদ্যমন্ত্রী সাধন চন্দ্র মজুমদার।
#

কামাল/পাশা/রেজুয়ান/মোশারফ/সেলিম/২০২১/২০১০ ঘণ্টা

তথ্যবিবরণী                                                                                                 নম্বর : ৩৫৯৭
ঢাকা বিভাগে করোনা মহামারিতে সরকারের মানবিক সহায়তা প্রদান  
ঢাকা, ১৯ শ্রাবণ (৩ আগস্ট) :


করোনা ভাইরাস মহামারি পরিস্থিতিতে মানবিক সহায়তা হিসেবে  সরকারের পক্ষ থেকে দেশব্যাপী ত্রাণ সামগ্রী বিতরণ কার্যক্রম পরিচালিত হচ্ছে।

গতকাল ২ আগস্ট ঢাকা বিভাগের বিভিন্ন জেলায় এ কার্যক্রম পরিচালিত হয়েছে।

নরসিংদী  জেলায় ত্রাণ হিসেবে ১ লাখ ১৫ হাজার ৫০০ মে. টন চাল এবং  ভিজিএফ কার্ডের ১ হাজার ৩৭৬ দশমিক ৫৯০ মে. টন চাল বিতরণ করা হয়। এছাড়া ৩৩৩ কলের মাধ্যমে ১ হাজার ৬৬টি পরিবার ও ৫৩৩ জনকে  আর্থিক সহায়তা প্রদান করা হয়। 


শরীয়তপুর জেলার ২টি উপজেলায় ১ হাজার ৪০৩ প্যাকেট ত্রাণ সামগ্রী বিতরণ করা হয়।  


মুন্সিগঞ্জ  জেলায় ত্রাণ হিসেবে ৮ লাখ  টাকা নগদ এবং ৯৪ মে. টন চাল বিতরণ করা হয়।  ভিজিএফ কার্ডের মাধ্যমে ৬২৩ দশমিক ১৫০ মে. টন চাল বিতরণ করা হয়। ৩৩৩ কলের মাধ্যমে ৫৮টি পরিবার ও ২৩২ জনকে  আর্থিক  সহায়তা প্রদান করা হয়। 


গোপালগঞ্জ জেলায় ত্রাণ হিসেবে নগদ ১০ লাখ টাকা এবং ১৮৯ দশমিক ৮৪০ মে. টন চাল বিতরণ করা হয়। ভিজিএফ কার্ডের মাধ্যমে ৮৯৩ দশমিক ৬৩ মে. টন বিতরণ করা হয়। ৩৩৩ কলের মাধ্যমে ১ হাজার ৮৫৫টি পরিবার এবং ৮ হাজার ৩৪৭ জন লোককে ত্রাণ বিতরণ করা হয়। 


কিশোরগঞ্জ জেলায় ত্রাণ হিসেবে ২৩ লাখ ২৫ হাজার টাকা নগদ এবং ৩ লাখ ২১ হাজার মে. টন চাল বিতরণ করা হয়। এছাড়া ভিজিএফ কার্ডের মাধ্যমে ১১ লাখ ৩১০ মে. টন চাল বিতরণ করা হয়।  ২ হাজার প্যাকেট শুকনো খাবার বিতরণ করা হয়। ৩৩৩ কলের মাধ্যমে ১ হাজার ৮৬০টি পরিবার ও ৮ হাজার ৩৭০ জনকে আর্থিক সহায়তা প্রদান করা হয়।

সংশ্লিষ্ট  জেলার  জেলা তথ্য অফিসসমূহ ঢাকা বিভাগীয়  তথ্য অফিসের মাধ্যমে  এসব তথ্য জানিয়েছে।
#

আনোয়ার/পাশা/রেজুয়ান/মোশারফ/সেলিম/২০২১/২০০০ ঘণ্টা

তথ্যবিবরণী                                                                                                 নম্বর : ৩৫৯৬
সিউলস্থ বাংলাদেশ দূতাবাসের উদ্যোগে বঙ্গবন্ধুর জীবন ও কর্মের 

ওপর ৪ দিনব্যাপী ২য় আলোকচিত্র প্রদর্শনী
সিউল (দক্ষিণ কোরিয়া), ৩ আগস্ট :


‘মুজিব বর্ষ’ উদযাপনের অংশ হিসেবে, জাতির পিতা বঙ্গবন্ধু শেখ মুজিবুর রহমানের জীবন ও কর্মের ওপর চার দিনব্যাপী ২য় আলোকচিত্র প্রদর্শনী আজ ৩ আগস্ট ২০২১ তারিখ হতে সিউলে শুরু হয়েছে। সিউলস্থ বাংলাদেশ দূতাবাসের উদ্যোগে এবং ইয়াংওয়ান কর্পোরেশনের সহযোগিতায় উক্ত কর্পোরেশনের কর্মকর্তাবৃন্দ, আমন্ত্রিত অতিথি ও প্রবাসী বাংলাদেশিদের উপস্থিতিতে দক্ষিণ কোরিয়ায় নিযুক্ত বাংলাদেশের রাষ্ট্রদূত আবিদা ইসলাম এবং ইয়াংওয়ান কর্পোরেশনের চেয়ারম্যান সাং কি-হাক প্রদর্শনীটির উদ্বোধন করেন। উল্লেখ্য, জাতির পিতা  বঙ্গবন্ধু শেখ মুজিবুর রহমানের জন্মশতবার্ষিকী উদযাপন উপলক্ষে প্রথম আলোকচিত্র প্রদর্শনীটি গত ৯-১৩ জুলাই ২০২১ তারিখ সিউল শহরের প্রাণকেন্দ্র গাংনামের থিও গ্যালারিতে কোরিয়ান কালচারে এসোসিয়েশনের সহযোগিতায় আয়োজন করা হয়।

রাষ্ট্রদূত আবিদা ইসলাম জাতির পিতা বঙ্গবন্ধু শেখ মুজিবুর রহমানের স্মৃতির প্রতি গভীর শ্রদ্ধা নিবেদন করেন। জাতির পিতার রাজনৈতিক কর্মকাণ্ড এবং অবদানের প্রতি আলোকপাত করে তিনি বলেন যে, প্রদর্শনীর আলোকচিত্রগুলোতেও তাঁর সেই সুবিশাল কর্মযজ্ঞ প্রতিফলিত হয়েছে। তিনি আশাবাদ ব্যক্ত করে বলেন যে, এই প্রদর্শনী দক্ষিণ কোরিয়ার বন্ধুপ্রতিম জনগণকে তথা তরুণ প্রজন্মকে বঙ্গবন্ধুর এবং তাঁর রূপকল্প, দর্শন ও মতাদর্শ সম্পর্কে জানতে অনুপ্রাণিত করবে। 


পরবর্তীতে, রাষ্ট্রদূত আবিদা ইসলাম চেয়ারম্যান সাং কি-হাককে বঙ্গবন্ধুর‘অসমাপ্ত আত্মজীবনী’র কোরিয়ান সংস্করণ উপহার প্রদান করেন। উল্লেখ্য, সিউলস্থ বাংলাদেশ দূতাবাস গত ১ জুলাই ২০২১ তারিখে এক আড়ম্বরপূর্ণ অনুষ্ঠানের মধ্য দিয়ে এই প্রকাশনাটির মোড়ক উন্মোচন করে।          


অনুষ্ঠানে দক্ষিণ কোরিয়ার নাগরিকবৃন্দ, সুশীল সমাজের সদস্যবৃন্দ এবং দক্ষিণ কোরিয়ায় প্রবাসী বাংলাদেশি নাগরিকগণ অংশগ্রহণ করেন। আগত অতিথিবৃন্দকে অনুষ্ঠানে বঙ্গবন্ধুর ‘অসমাপ্ত আত্মজীবনী’র কোরিয়ান সংস্করণ উপহার প্রদান করা হয়। প্রদর্শনীতে বঙ্গবন্ধুর ‘অসমাপ্ত আত্মজীবনী', ‘বঙ্গবন্ধু দ্য পিপল’স হিরো'-এর কোরিয়ান সংস্করণসহ বঙ্গবন্ধু শেখ মুজিবুর রহমানের ওপর অন্যান্য প্রকাশনা প্রদর্শন, বঙ্গবন্ধুর জীবন ও কর্মের ওপর নির্মিত ডকুমেন্টারি এবং সেই সাথে ঐতিহাসিক ৭ই মার্চের ভাষণও সম্প্রচার করা হয় যা প্রদর্শনীর শেষ দিন পর্যন্ত চলমান থাকবে। প্রদর্শনীতে আগত অতিথিদের ঐতিহ্যবাহী বাংলাদেশি খাবারে আপ্যায়িত করা হয়।                   


প্রদর্শনীটি আগামী ৬ আগস্ট ২০২১ তারিখ পর্যন্ত প্রতিদিন সকাল ১০টা হতে বিকেল ৫টা পর্যন্ত সকলের জন্য উন্মুক্ত থাকবে। 
#
শরেন/পাশা/রেজুয়ান/মোশারফ/সেলিম/২০২১/১৯৩০ ঘণ্টা

তথ্যবিবরণী                                                                                                নম্বর : ৩৫৯৫
 
টেলিযোগাযোগ মন্ত্রীর সাথে বিশ্বব্যাংক প্রতিনিধিদলের সাক্ষাৎ

ঢাকা, ১৯ শ্রাবণ (৩ আগস্ট) :

ডাক ও টেলিযোগাযোগ মন্ত্রী মোস্তাফা জব্বারের সাথে বিশ্বব্যাংকের একটি প্রতিনিধিদল আজ ভার্চুয়াল প্লাটফর্মে সাক্ষাৎ করেছেন। বিশ্বব্যাংকের  অবকাঠামো বিষয়ক দক্ষিণ এশিয়া আঞ্চলিক পরিচালক গুয়াংঝি চেন (Guangzhe Chen) প্রতিনিধি দলের নেতৃত্ব দেন। ডাক ও টেলিযোগাযোগ বিভাগের সচিব মোঃ আফজাল হোসেন এবং বিটিআরসি‘র চেয়ার‌ম্যান শ্যাম সুন্দর সিকদার এসময় উপস্থিত ছিলেন। বিশ্বব্যাংক প্রতিনিধিদলে অপর সদস্যরা হলেন, বাংলাদেশে বিশ্বব্যাংকের কান্ট্রি ডাইরেক্টর ডানডান চেন, বিশ্বব্যাংক কর্মকর্তা রাজেস রোহাতগি । 


সাক্ষাৎকালে তাঁরা টেলিযোগাযোগ খাতের উন্নয়ন বিশেষ করে, ফাইভজি অবকাঠামো, শিক্ষা প্রতিষ্ঠানে ডিজিটাল নেটওয়ার্ক সাপোর্ট এবং সাইবার নিরাপত্তা শক্তিশালীকরণ বিষয়ে মতবিনিময় করেন।

ডাক ও টেলিযোগাযোগ মন্ত্রী ডিজিটাল সংযোগ সম্প্রসারণসহ  সরকারের প্রতিটি মানুষের দোরগোড়ায় ডিজিটাল সংযোগ পৌঁছে দিতে গৃহীত কর্মসূচি ও ভবিষ্যৎ কর্মপরিকল্পনা তুলে ধরেন। তিনি বলেন, অতীতের তিনটি শিল্প বিপ্লবে বাংলাদেশ অংশগ্রহণ না করেও প্রধানমন্ত্রী শেখ হাসিনার গতিশীল নেতৃত্বে বাংলাদেশ চতুর্থ শিল্প বিপ্লবের অংশগ্রহণে প্রস্তুতি সম্পন্ন করেছে। দুর্গম এলাকাসহ দেশের প্রায় প্রতিটি মানুষের কাছে ডিজিটাল সংযোগ পৌঁছে দেওয়ার চেষ্টা আমাদের অব্যাহত আছে। সরকার এখাতের  প্রাইভেট প্রতিষ্ঠানসমূহের জন্য প্রয়োজনীয় সুযোগ তৈরির জন্য নীতিমালাসহ গাইড লাইন প্রণয়ন করছে বলে তিনি উল্লেখ করেন।  বৈঠকে  কোভিড-১৯ অতিমারিতে ডাক ও টেলিযোগাযোগ বিভাগের ভূমিকা, বাংলাদেশে ব্রডব্যান্ড সংযোগের  বর্তমান চিত্র, টেলিকম খাতের বর্তমান চ্যালেঞ্জসমূহ অতিক্রম করতে করণীয় ইত্যাদি প্রতিনিধিদলকে অবহিত করা হয়। 


বিটিআরসি’র মহাপরিচালক ব্রিগেডিয়ার নাসিম পারভেজ টেলিকমখাতের বিদ্যমান চ্যালেঞ্জসমূহ দূর করতে চারটি সুপারিশ বেঠকে উপস্থাপন করেন। এগুলোর মধ্যে রয়েছে সকল শিক্ষা প্রতিষ্ঠানে ব্রডব্যান্ড সংযোগ প্রতিষ্ঠা, ন্যাশনাল সাইবার থ্রেট এনালাইসিস, ডিটেকশন এন্ড প্রিভেনশন সেন্টার বিটিআরসি’র মাধ্যমে বাস্তবায়ন প্রয়োজনীয়তা তুলে ধরেন। এছাড়া টেলিটকের  ৫জি নেটওয়ার্ক সম্প্রসারণ এবং বিটিসিএল এর মাধ্যমে দেশব্যাপী ব্যস্ততম এলাকায় ওয়াইফাই জোন সম্প্রসারণ প্রয়োজনীয়তার বিষয়টি উপস্থাপনায় উঠে আসে।

বিশ্বব্যাংক প্রতিনিধিদল শিক্ষা প্রতিষ্ঠানে ডিজিটাল সংযোগ খুবই গুরুত্বপূর্ণ বলে উল্লেখ করে। তারা ডিজিটাল প্রযুক্তি ও সংযোগ সম্প্রসারণের ফলে বিদ্যমান সাইবার হুমকি মোকাবেলায় সাইবার নিরাপত্তা এবং নিম্নগতির ইন্টারনেট উচ্চগতিতে রূপান্তরের প্রয়োজনীয়তার ওপর গুরুত্বারোপ করেন। তারা এসব বিষয়ে আরও আলোচনা করবেন বলে জানান।

মন্ত্রী সরকার ও বিশ্বব্যাংকের কৌশলগত আলোচনা ভবিষ্যৎ সহযোগিতার জন্য ফলপসূ ভূমিকা রাখবে বলে উল্লেখ করেন এবং প্রতিনিধিদলকে ধন্যবাদ জানান।
#
শেফায়েত/পাশা/মোশারফ/সেলিম/২০২১/২০৪০ ঘণ্টা  
তথ্যবিবরণী                                                                                                 নম্বর : ৩৫৯৪
কুষ্টিয়া জেলায় অসহায় মানুষের মাঝে ত্রাণ বিতরণ
ঢাকা, ১৯ শ্রাবণ (৩ আগস্ট) :

কোভিড-১৯ এর সংক্রমণ প্রতিরোধে চলমান কঠোর লকডাউনের মধ্যে আজ খুলনা বিভাগের কুষ্টিয়া জেলায় অসহায়, কর্মহীন ও বিভিন্ন শ্রেণির প্রান্তিক জনগোষ্ঠীর মাঝে প্রধানমন্ত্রী শেখ হাসিনার উপহার হিসেবে সরকারি ত্রাণসামগ্রী বিতরণ করা হয়।

কুষ্টিয়া জেলা প্রশাসনের উদ্যোগে আজ ৩ শত উপকারভোগীর মাঝে ১ লাখ ৬৫ হাজার টাকা এবং ২ শত উপকারভোগী পরিবারের মাঝে ত্রাণ হিসেবে ২ মেট্রিক টন চাল বিতরণ করা হয়েছে। এছাড়াও, ৩৩৩ হেল্পলাইনে কল করার ফলে ১৫০ টি পরিবারের মাঝে ত্রাণ বিতরণ করা হয়েছে। 

#

দীপংকর/রেজুয়ান/মোশারফ/সেলিম/২০২১/১৯৩০ ঘণ্টা

তথ্যবিবরণী                                                                                                 নম্বর : ৩৫৯৩
কোভিড-১৯ সংক্রান্ত সর্বশেষ প্রতিবেদন

ঢাকা, ১৯ শ্রাবণ (৩ আগস্ট) :

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ৫৫ হাজার ২৮৪ জনের নমুনা পরীক্ষা করে ১৫ হাজার ৭৭৬ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১২ লাখ ৯৬ হাজার ৯৩ জন। 

 


গত ২৪ ঘণ্টায় ২৩৫ জন-সহ এ পর্যন্ত ২১ হাজার ৩৯৭ জন এ রোগে মৃত্যুবরণ করেছেন।

 

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১১ লাখ ২৫ হাজার ৪৫ জন।

#

ফেরদৌস/রেজুয়ান/মোশারফ/সেলিম/২০২১/১৮২০ ঘণ্টা

Handout








Number : 3592
Bangabandhu Corner to be established 

at a Punjab University in India

New Delhi (India), August 3 :


A Bangabandhu Corner is going to be established at the 'Lovely Professional University' in Punjab, one of the largest private universities in India. The decision was taken in a meeting between Muhammad Imran, Bangladesh High Commissioner to India and Ashok Mittal, Chancellor of the University. The initiatives have been taken to mark the celebration of the Birth Centenary of the Father of the Nation Bangabandhu Sheikh Mujibur Rahman. The Bangabandhu Corner will gradually be converted into a centre as agreed by the university authorities.
 

Lovely Professional University has around 35 thousand students including more than 03 thousand foreign students from over 50 countries in its 600 acres campus. The University is playing a pioneer role in sports and athletics. Eleven students of the University are participating in the Tokyo Olympic.
 

Around seven hundred fifty Bangladeshi students are studying at the University, the highest number in a single campus outside Bangladesh. High Commissioner Imran interacted with the Bangladeshi students during his recent visit to the University.
 

The Bangabandhu Corner will have a life-size portrait of Bangabandhu, copies of the Unfinished Memoirs and the Prison Diaries apart from other books on Bangabandhu and Bangladesh’s history, culture and socio-economic development. There will also be audio-visual interfaces for information sharing on Bangabandhu and Bangladesh.
 

Once the Bangabandhu Corner is established in the University, it would become a knowledge platform for students from India and abroad to know about the life, work and philosophy of Bangabandhu Sheikh Mujibur Rahman. Bangladesh High Commission in New Delhi is working on to establish Bangabandhu Centre in different public/private educational institutions in India.

#

Shaban/Rejuan/Mosharaf/Salim/2021/17.30 Hrs.
তথ্যবিবরণী                                                                    
                 নম্বর : ৩৫৯১
মমেক হাসপাতালে অদ্যাবধি ২ হাজার ৯৬৩ সিলিন্ডার 
অক্সিজেন প্রদান করেছেন সংস্কৃতি প্রতিমন্ত্রী
ময়মনসিংহ, ১৯ শ্রাবণ (৩ আগস্ট) :  
ময়মনসিংহ মেডিকেল কলেজ (মমেক) হাসপাতালের করোনা রোগীদের জরুরি চিকিৎসা সেবার সুবিধার্থে আজ পর্যন্ত ব্যক্তিগত উদ্যোগে ২ হাজার ৯৬৩ সিলিন্ডার অক্সিজেন প্রদান করেছেন সংস্কৃতি প্রতিমন্ত্রী কে এম খালিদ।
মমেক হাসপাতালে আগামীকাল (৪ আগস্ট) সরবরাহের জন্য অন্যান্য দিনের ন্যায় আজও অক্সিজেন সিলিন্ডার রিফিলের কাজ চলমান রয়েছে।
উল্লেখ্য, করোনা রোগীদের জন্য প্রতিমন্ত্রীর এ মানবিক সহায়তা কার্যক্রম মহামারি শেষ না হওয়া পর্যন্ত অব্যাহত থাকবে। 
#
ফয়সল/রেজুয়ান/মোশারফ/সেলিম/২০২১/১৭২০ ঘণ্টা  

তথ্যবিবরণী                                                                    
                          নম্বর :  ৩৫৯০
বেসরকারি শিক্ষা প্রতিষ্ঠানসমূহের শিক্ষক-কর্মচারীদের জুলাই মাসের বেতন হস্তান্তর
ঢাকা, ১৯ শ্রাবণ (৩ আগস্ট) :  

মাধ্যমিক ও উচ্চ শিক্ষা অধিদপ্তরাধীন বেসরকারি শিক্ষা প্রতিষ্ঠানসমূহের (স্কুল ও কলেজ) শিক্ষক-কর্মচারীগণের জুলাই মাসের বেতন ভাতার সরকারি অংশের ৮টি চেক অনুদান বন্টনকারী অগ্রণী ও রূপালী ব্যাংক লিমিটেড, প্রধান কার্যালয়ে এবং জনতা ও সোনালী ব্যাংক লিমিটেড এর স্থানীয় কার্যালয়ে হস্তান্তর করা হয়েছে। 

আগামী ১২ আগস্ট পর্যন্ত সংশ্লিষ্ট ব্যাংক শাখা থেকে জুলাই মাসের বেতন ভাতার সরকারি অংশ উত্তোলন করতে পারবেন।
#

রূপক/পরীক্ষিৎ/জসীম/কুতুব/২০২১/১৫৪০ঘণ্টা  

তথ্যবিবরণী                                                                                                                 নম্বর : ৩৫৮৯
আবু তাহের চৌধুরীর মৃত্যুতে বাণিজ্যমন্ত্রী টিপু মুনশি'র শোক

ঢাকা, ১৯ শ্রাবণ (৩ আগস্ট) :

 


চট্রগ্রামের বিশিষ্ট ব্যবসায়ী ও শিল্পপতি এবং সেন্ট্রাল ইন্সুইরেন্স কোম্পানির সাবেক চেয়ারম্যান ও পরিচালক আবু তাহের চৌধুরীর মৃত্যুতে গভীর শোক ও দুঃখ প্রকাশ করেছেন বাণিজ্যমন্ত্রী টিপু মুনশি।


মন্ত্রী এক শোকবার্তায় বলেন, আবু তাহের চৌধুরীর মৃত্যুতে দেশ একজন বিশিষ্ট ব্যবসায়ী ও উদ্যোক্তাকে হারালো।


বাণিজ্যমন্ত্রী টিপু মুনশি মরহুমের আত্মার মাগফিরাত কামনা করেন এবং শোকসন্তপ্ত পরিবারের সদস্যদের প্রতি গভীর সমবেদনা জানান। 

